
§ 37 naapertorlugu apeqqut nr. 2010-274-imut akissut
Asasara Niels Thomsen

Aallarniutigalugu apeqqutinut saqqummiussannut qujavunga. Apeqquitit
paasissutissanut sukumiisorujussuarnut tunngasuummata, immikkoortortaqarfitsinnut
akissutissanik pissarsiniarnermut piffissamik atuisogangaatsiarpoq, taamaattumillu
siumut ilisimatitsissutigineqareersutut akissuteqarfiginegarnissaat sivitsuloorsimavoq.

Matuma kinguliani apeqquititit issuarneqarput, kinguneratigullu akissuteqarfigineqarlutik.

1. Inatsimmi § 48 malillugu Naalakkersuisut illunik sanaqataaffiusunik
pigisagalernissamut taarsigassarsititsisinnaapput. Hlut qassit
taarsigassiiffiginegarsimappat, taarsigassiissutillu aningaasanngorliugu
nalinga qanoq annertutigiva?

a) Maanna illut gassit taarsigassarsititsiviginegarsimappat?

2008-mi  aamma 2009-mi sanaqgateqgarluni illuliat 21-t aamma qulit
taarsigassarsititsivigineqarsimapput, illuliassat katillugit 31-iullutik.

b) Taarsigassarsiarititat aningaasanngorlugit ganoq naleqarpat?
Taarsigassarsiarititat aningaasanngorlugit amerlassusaat 2010-p naanerani
maannamuugallartoq 30,8 mio. koruuninut naatsorsorneqarput.

2. lllu sanaqataaffiusup nalinginnaasumik ilusillip akivia tamakkiisoq ganoq

annertutigiva, tassungalu ilanngullugu agguaqatigiisitsinermi pisortat

tungaanniit taarsigassarsiarititat tapiissutigisallu nappaanermi il.il.

tunniunnegartartut ganoq annertutigippat aammalu ganoq nammineq

akiliutiginegartartoq agguaqatigiisitsinermi annertutigiva?

a) lllu sanaqataaffiusup nalinginnaasumik ilusillip akivia tamakkiisoq ganoq
annertutigiva?

Illorput 2000-ini angissutsit sisamaapput, sanaartugassanut ataatsinut akii 700.000

koruunit aamma 880.000 koruunit akornanni nikerarlutik. Tamatuma saniatigut

siunnersorteqarnermut, togqavissamut il.il. aningaasartuuteqartogartussaavoq.

b) Pisortanit taarsigassarsiarititat agguaqatigiissillugit ganoq amerlatigippat?

Sanaqgateqarluni illuliortut 31-it taarsigassarsiaat 2010-p naanerani

agguagqatigiissillugit 995.000 koruuningajannut naatsorsornegarput.

c) Pisortanit tapiissutit ganoq amerlatigippat?

Sanagateqarluni illuliortut 31-it taarsigassarsiaat 2010-p naanerani katillugit 30,8

mio. koruuninut naatsorsorneqarput.

d) Nammineerluni akiliutaasimasinnaasut agguagatigiissillugit ganoq
amerlatigippat?

Nammineerluni  akiliutit 2010-p  naanerani  agguaqatigiissillugit  133.000
koruuningajannut naatsorsorneqarput.

3. Inunnut nunatsinni sumiluunniit najugaqartunut
taarsigassarsititsisoqartarlunilu tapiisoqartarpa?
Inissialiornermut, illunut ataatsimoorussanut, illuliassanut il.il. tapersiissuteqartarneq

pillugu Inatsisartut peqqussutaanni nr. 11-mi, 19. november 2007-imeersumi § 47
naapertorlugu kommuninut imaluunniit inuinnarnut, namminersorsinnaatitaasunut

aammalu Kalaallit ~ Nunaanni inuit  allattorsimaffiani  nalunaarsorsimasunut
taarsigassarsititsisogarsinnaavoq. Ukiumoortumik aningaasanut inatsisini
sanagateqarluni illulianut qinnuteqaatit suliarineqartarnerinut  atatillugu (konto

pingaarneq 87.72.22 Nunaqarfinnut isorliunerusunullu inissialiortiternermut pilersaarut)
imatut tulleriiaarisogarpoq:
”-inunnut inissianik pisortanit aningaasaleeqataaffigineqartunik peqareersunut
sanaqateqarluni illulianik tunniussisoqassanngitsoq,

sumiiffinni  pisortat  inissiaataannik  inoganngitsunik  imaluunniit ~ BSU-mit
taarsigassarsilluni illulianik  inoqanngitsunik  peqartuni  sanaqateqarluni illulianik
tunniussinissamut itigartitsisoqartassasoq,
- sanaqateqarluni illuliat pisariaqartitsinermik, ilaatigut inuiaqatigiinni ineriartorneq,
peqqissuseq, inissianik  pilersuineq aammalu  sumiiffimmi  inuussutissarsiutit
ineriartornerat  ataatsimoortoq eqqarsaatigalugu ataatsimut naliliinikkut  illunik
sanaqataaffiusunik tunniussisoqartassasoq.”

4. Imaassimassappat najugadqarfinni inunnut najugadqarfinni
realkreditfinansiering-ip atuussinnaaffiginngisaani taamaallaat
taarsigassarsititsisoqartarlunilu tapiissuteqartoqartartoq,
ersarissartikkusuppara, taamatut immikkoortitsineq politikkikkut

agguaassisarnermi naapertuilluarnertut naleqquttutullu isiginegarnersoq.
Sanaqateqarluni illulianut ginnuteqaatinik tulleriiaarisarneq matuma siuliani (apeqqut 3)
taaneqartoq Inatsisartunit aalajangerneqarpoq.

5. Inatsisip § 50-ia malillugu taarsigassarsiarititat erniaganngitsutut
akilersugassaanngitsutullu tunniunnegassapput, taarsigassarsiallu piffissami
atuuffigisaminni  ukiuni  33-nik  sivisussuseqartumi ukiut tamaasa
annertoqatigiinnik aningaasartaqgartinneqarlutik
appartikkiartuaarneqassapput. Taamatut aaqgissuussisimaneq tunissummiit
sukkut allaanerussuteqarpa, aammalu Naalakkersuisut naapertuilluarnertut

isiginerlugu  annikinnermik  annertunerusumilluunniit illunik  inunnut
aalajangersimasuni najugaqgartunut aalajangersimasumilluunniit isertitalinnut
tunissuteqartarneq, naak nunap inuisa sinneri inegarnerminnut

aningaasartuuteqartariaqartartut ilaatigut gaammammut 10-15.000 koruuninik
annertussusilinnik, kissaatigigunikku namminneq pigisaminnik illogarnissaq
ineqarnissarluunniit?
Nunagarfinni  isorliunerusunilu  inuit  annertoqatigiinnik  nalikilliartortinneqartunik
taarsigassarsiaqartut immikkut ittumik salliutinneqassasut Inatsisartunit
aalajangerneqarpoq.

2011-mi inegarnermut inatsisit tamarmik annertuumik iluarsaanneqassapput,
taakkununnga inissialiortiternermut tapersiissutegartarnermut maleruagassat

ilanngunneqassallutik. Tamatumunnga atatillugu Inatsisartut Attaveqaqatigiinnermut
Ineqarnermullu  Ataatsimiititaliaat  kiisalu  Aningaasaqarnermut Ataatsimiititaliaat
tusarniaaffigineqassapput, aammalu siunissami inatsisissanut kissaatinik
immersuinissamut periarfissinneqassallutik. Neriuutigaara 2012-imi suliassagarfimmut
inatsisissanik nutaanik sagqummiussisoqarsinnaassasoq.

6. Inunnut gassinut illunut nammineq kiisalu sanagataaffiusunut inissanik
qulakkeerinnissimaneq ganoq missiliorneqarpa ukiuni kingullerni 5-10-ni —
aammalu pisortat tungaanniit aningaasartuutigineqartut tamakkiisut ganoq
annertutigippat?
A/S Inissiaatilegatigiiffik INI, aaqqgissuussinermik aqutsisuusoq ilisimatitsivoq,
sanagateqarluni illuliat 2008-mi aamma 2009-mi taarsigassarsititsiviusut saniatigut
2000-imiit 2009 tikillugu nammineerluni illulianut 463-inut
taarsigassarsititsisogarsimasoq, taarsigassarsisullu inoqutigiinnut paasissutissiissutaat
tunngavigalugit inuit 1700-t inissagartinneqarsimapput, aammalu taarsigassarsiat
katillugit 176,5 mio. koruuninut naatsorsornegarsimallutik.

7. Inunnut gassinut inissanik qulakkeerinnittogarsimasinnaagaluarpa,
namminersorlutik ogartussat aningaasat atorsimasuugunikkit ilaatigut
nammineq inissianik tapiissutitalimmik sanaartornernut aammalu inissanik

kommuninit attartortitassanik tapiissutitalimmik sanaartornernut
atorneqarsimasuuppata?
Inissiat kommunit inissiaataattut tapiiffiginegartutut sananeqarnissaat
innersuunneqarsimasuuppat, inissiat taamatupajaaq amerlassusillit

sananeqarsimassagaluarput, kisiannili inissiat siunissami sumiiffinni pinegartuni
kommunit inissiaataattut attartortittakkatut atornegarsimassagaluarput, inissiatut
nammineq pigisatut atorneqaratik. Taamaassimasuuppat pisortat siunissami inissianut
tapersiissutegartarnissaat (aqutsinermut, aserfallatsaaliuinermut inissianullu
qularnaveeqqusiinermut) ilimanaateqarluinnarsimassagaluarpoq.

Nammineerluni illulianut aamma sanaqateqarluni illulianut aningaasaliissutit 276,5 mio.
koruunit nammineerluni tapersiiffigineqartumik inissialiornermut atornegarsimasuuppata,

aningaasat Namminersornerullutik Oqartussat taarsigassarsiarititaat
taarsigassarsititsinermut ataatsimut annerpaamik 283.500 koruuninik
amerlassuseqartunut  atorneqarsimassagaluarput. Taakku inissianik 975-erpianik
nalegarput. Tamannali ilimanarpallaanngilag, tassami erseqgissaatigineqassaaq,

Namminersornerullutik Oqartussat maannalu Namminersorlutik Oqartussat piffissami
tassani 10/40/50-imik taarsigassarsinissamut aammalu maannakkut 20/20/60-imik
taarsigassarsinissamut ginnutegaatinut akuersissuteqartarsimammata.

8. Inuit arlaat ataasiinnaanngitsumik nammineq imaluunniit sanaqateqarluni
illumik pinikuuppat? Taamaassimappat tamanna pillugu paasissutissanik
annerusunik itisiliisunik kissaateqarpunga.
Nammineerluni illulianik imaluunniit sanaqateqarluni illulianik ginnuteqartoqartillugu
misissuisoqartarpoq, aammalu gqinnuteqartoq siornatigut nammineerluni illulianut
imaluunniit  sanagateqarluni illulianut  ingerlasunik  taarsigassarsiagarnersoq
qulakkeerneqartarluni.

9. Inatsisip § 56-ni ersarippoq, Naalakkersuisut taarsigassarsititsinissamut

tapiissuteqarnissamullu qinnuteqgarnissamut piffissarititap

sanioqqunnissaanut immikkut ittumik akuersissuteqarsinnaanngitsut.

Taamaakkaluartoq Naalakkersuisut piffissap ilaani taamaaliorsimanerlutik?
Saneqqutsinissamut  akuersissuteqartogarsinnaanngitsoq allassimammat, tamanna
periarfissaqartinneganngilaqg.  Ineqgarnermut,  Attaveqarnermut  Angallannermuliu
Naalakkersuisoqarfik saneqqutsinissamut akuersissutegartogarsimaneranik
ilisimasaqanngilaq.

10. Inatsisip § 59-ni ersarippoq, Naalakkersuisut allamik
aalajangigaganngippata, piginnittut nikinneranni § 48 naapertoriugu
taarsigassarsiarititat akiligassanngortinnegassasut. Periarfissaq tamanna
Naalakkersuisut atorsimanerlugu, aammalu qanoq akulikitsigisumik sunalu
peqqutaalluni pisarsimava?
Sanagateqarluni illuliani nutaani maannamut suli piginnittunik  nikinnerannik
pisogarsimanngilaq, taamaattumillu apeqqut maannamut eqqartornegarsimanngilag.

11. Inatsisip § 60 imm. 1-ni ersarippoq, § 48 naapertorlugu Naalakkersuisut
taarsigassarsiarititaat akiligassanngortinneqassasut, taarsigassarsisup
naammaginartumik illu aserfallatsaalisimanngippagu. Taamatut
aalajangersaasimaneq pitsaasuuvoq, ernumaginarsinnaagami,
sanaqateqarluni illuliat nunatsinni BSU aqqutigalugu illuliarpassuit
atorneqaratik uninngaannartut assigalugit aserfallannissaat, taamaasinikkullu
eqqarsaatigineqarsimasumiit sukkanerusumik, jf. § 37, stk. 1, illup
nalikilliartussalluni. Taamaattumik ersarissartikkusuppara § 60, nr. 1-mi aala-
jangernerup, kiisalu immaqa siusinnerusukkut inatsisini atuuttuni malitassat,
maannamut gqanoq isumagqgarsimaneranik.
Taarsigassarsisup illu naammaginartumik aserfallatsaaliunngippagu, taarsigassarsiat
akiligassanngortinneqgartussaammata, sanaqgateqarluni illulianut taarsigassarsinissamut
piumasaqaatit ilagimmassuk ilumoorpog. Aaqgissuussineq ukiuni ikittuinnarni
atuussimammat aalajangersagaq maannakkorpiaq annertunerusumik isumaganngilaq,
tassami  aserfallatsaaliuinngitsoorneq piffissap  sivikitsuinnaap  ingerlanerani
malunniunnani aatsaat piffissap sivisujaap ingerlanerani malunniuttarpoq.

12. Kingunerit  suussagaluarpat sanaqateqarluni illuliorsinnaanermut
aaqqissuussisimaneq atorunnaarsinneqartuugaluarpat
aaqqissuussisimanermilu aningaasaliissutigineqartartut il.il. llluut A/S-mut

nuutsinneqgaraluarpata siunertarineqarluni assersuutitut nalinginnaasunik

illunik sanaartornissaq aammalu mikinerusunik ilaqutariinnut illunik

sanaartornissaq?
Sanaqateqarluni illuliortarnerup atorunnaarsinnegarnera nunagarfinni isorliunerusunilu
inoqutigiit arlallit inissianik piffissamut nalegquttunik namminneerlutik pigisassaminnik
pisinissamut akissaarunnerannik kingunegassaaq, sumiiffinni taakkunani inissiat Illuut
A/S-ip ataani piginneqatigiilluni ilaqutariinnut inissiatut sananeqanngippata, inoqutigiit
realkredittimit taarsigassarsisinnaassanngimmata. lllunik piffissamut naleqqutinngitsunik
pisogganik, nammineerlutik iluarsaannissaannut akissagarfiginngisaminnik pisinissamut
innersuunneqartariaqartartussaapput. Tamannalu soorlu TB, astma il.il.
eqqarsaatigalugit nunaqarfinni isorliunerusunilu  peqgissutsimut ataatsimoortumut
sunniutegartussaavoq. llluut A/S nunaqarfinni isorliunerusunilu inissialiortitissappat,

taakkulu attartortitaganngortinneqassappata, tamanna Namminersorlutik Ogartussat
inissianut 100%-imik aningaasalersuisariaqarnerannik, aqutsinermullu
tapersiissuteqartariagarnerannik/tapiisariagarnerannik  (inissiat ikittut siammasissullu
aqunneqarnerat akisuujuvoq), aammalu inissiat ikittut siammasissullu tulleriiaarlugit
aserfallatsaaliorneqarnissaannut teknikkimut immikkoortortamut ikinngitsunik
tapiisariagarnerannik kingunegartussaavoq.

13. Naggataagut ersarissartikkusuppara, Naalakkersuisut ataatsimut isigalugu
sanaqateqarluni illuliorsinnaanermut aaqqissuussisimaneq tamakkiisumik
naammagineraat aammalu Naalakkersuisut qulequttami eqqartukkatsinni
takorluukkat siunertallu suut pigineraat.

Sanaqgateqarluni illuliortussap akileeqataassutissanik, isertitai malillugit
annertussusilerneqgartunik akiliisussaanera sanagateqgarluni illuliortarnerup
nammineerluni  illuliortarnermut  naleqqiullugu  annertuumik iluaqutissartaraa.

Tapersiisarnermi inoqutigiinni isertitat amerliartortillugit tapiissutissat ikiliartortarput.
Neriuppunga matumuunakkut suliaq pillugu paasititsisimassallunga, aammalu
annertunerusumik paasisaqartogarusuppat piareersimavunga.

Inussiarnersumik inuulluagqusillunga

Jens B. Frederiksen

